
go‘llab-quvvatlash bo‘yicha imtiyoz va preferensiyalar berish bo’yicha mavjud holat milliy qonunchilik asosida

Har gqanday huquqgiy munosabat subyektlarining huquqiy maqomi ularning shu kabi
munosabatlarda tutgan o‘rnini belgilab beradi. Shu sababli chet ellik investorlar sifatida e’tirof
etiladigan shaxslar doirasini belgilash xorijiy investitsiyalarni huqugqiy tartibga solishda ham
muhim amaliy ahamiyatga ega.

Birinchidan, milliy qonunchilik va xalqaro shartnoma asosida tegishli huquq va
imtiyozlar berish bunga bog'liq.

Ikkinchidan, xorijiy investorning huquqiy maqomi ro‘yxatdan o‘tishda, tadbirkorlik
faoliyati bilan shug‘ullanishda muhim ahamiyatga ega.

Uchinchidan, agar shaxs qabul giluvchi mamlakatda investor sifatida tan olingan bo'lsa,
tegishli mamlakat bilan xalqaro shartnomada nazarda tutilgan boshqa shartlar ham
go‘llaniladi, shuningdek, investorni davlat tomonidan diplomatik himoya qilish muhim
ahamiyatga ega [1; B. 30.].

Xo'sh, milliy qonunchilik tizimida chet ellik investorlar ganday huquqiy maqomga ega?

Bu savolga javob topishda birinchi o‘rinda e’tibor garatish lozim bo‘lgan normativ-
huquqiy hujjat O‘zbekiston Respublikasining 2019-yil 25-dekabrdagi O‘RQ - 598-sonli
“Investitsiyalar va investitsiya faoliyati to‘g‘risida”gi Qonuni hisoblanadi. Mazkur Qonunning 3-
moddasida chet el investitsiyalari va chet ellik investorlar tushunchalariga ta’rif berilgan. Unga
ko‘ra chet el investitsiyalari deganda chet ellik investor tomonidan ijtimoiy soha, tadbirkorlik,
ilmiy va boshqa faoliyat turlari obyektlariga kiritiladigan moddiy va nomoddiy boyliklar hamda
ularga bo‘lgan huqugqlar, shu jumladan intellektual mulk obyektlariga bo‘lgan huquqlar,
shuningdek reinvestitsiyalar tushuniladi, chet ellik investorlar esa chet davlatlar, chet
davlatlarning ma’muriy yoki hududiy organlari, davlatlar o‘rtasidagi bitimlarga yoki boshqa
shartnomalarga muvofiq tuzilgan yoki xalgaro ommaviy huquq subyekti bo‘lgan xalqaro
tashkilotlar, chet davlatlarning qonun hujjatlariga muvofiq tashkil etilgan va faoliyat
ko‘rsatadigan yuridik shaxslar, har qanday boshqa shirkatlar, tashkilotlar yoki uyushmalar,
chet davlat fuqarolari va O‘%zbekiston Respublikasidan tashqarida doimiy yashaydigan
fugaroligi bo‘lmagan shaxslar hisoblanadi.

Bundan tashqari, huqugshunoslikda huquqiy rejim tushunchasi mavjud, ya’ni
faoliyatning muayyan sohasini tartibga soluvchi qoidalar to‘plami turli darajadagi normativ-
huquqiy hujjatlarda belgilangan va davlat tomonidan ta’'minlangan huquqiy vositalarga
asoslangan ijtimoiy munosabatlarni tartibga solish tartib-taomilidir [2; B. 6-29.].

Xalqaro investitsiya huquqining nazariyasi va amaliyotida xorijiy investitsiyalar
rejimlari mutlaq va nisbiyga bo‘linadi. Birinchisi to‘liq himoya qilish va xavfsizlik, kamsitmaslik,
adolatli va teng huquqli muomala qilish tamoyillariga, investitsiyalarga taallugli
majburiyatlarni bajarish, xalgaro huquq doirasida murojaat qilish majburiyatlariga asoslanadi.
Ikkinchisi - eng katta qulaylik rejimi va milliy rejim [3; B. 41.] Xorijiy investitsiyalarning mutlaq
rejimi tamoyillari xorijiy kapital qo‘yilmalarning to‘liq himoya qilinishini ta’minlashga
qaratilgan [4; B. 155.].

“Milliy rejim” - bu mezbon davlat hududida investorlarning huqugqlari asosan mahalliy
(milliy) gonunlar bilan belgilanadi va kapitalning kelib chiqishi mamlakat qonunlari emas. Shu
bilan birga, xorijiy investitsiyalar rejimi milliy yuridik shaxslarga (milliy kapitalga) berilgan
rejimdan kamroq qulay bo‘lishi mumkin emas [5; B. 136.].

O‘zbekiston Respublikasining “Investitsiyalar va investitsiya faoliyati to‘grisida”gi
Qonuni 9-bobida ham chet el investitsiyalari uchun alohida milliy huquqiy rejim nazarda
tutilgan. Unga ko'ra chet ellik investorlarga hamda chet el investitsiyalariga adolatli va teng
huqugqli rejim taqdim etiladi, ularni to‘liq va doimiy ravishda himoya qilish hamda ularning
xavfsizligi ta’minlanadi. Bunday rejim O‘zbekiston Respublikasining xalqaro shartnomalarida
belgilangan rejimga, O‘zbekiston Respublikasining yuridik va jismoniy shaxslari tomonidan
amalga oshiriladigan investitsiyalarning tegishli rejimiga nisbatan noqulayroq bo‘lishi mumkin
emas.

Shu bilan birga mazkur Qonun chet ellik investorlarga Qonunning 10-moddasidagi
umumiy huquglardan tashqari boshga qo‘shimcha huquqlarni ham kafolatlagan. Jumladan,
chet ellik investorlar:

M O‘zbekiston Respublikasidagi investitsiya faoliyati natijasida olingan, o‘ziga tegishli
bo‘lgan ixtirolarni, foydali modellarni va sanoat namunalarini xorijda hamda O‘zbekiston
Respublikasida patentlash to‘g‘risida mustaqil ravishda garor gabul qilish;

M soddalashtirilgan tartibda va O‘zbekiston Respublikasi Prezidentining qarorlarida
nazarda tutilgan shartlarda O‘zbekiston Respublikasida yashash guvohnomasini, Ozbekiston
Respublikasidan chigmasdan muddatini uzaytirish imkoniyati bilan “investitsiya vizasi’ni
olish;

ular va ularning oila a'zolari (turmush o‘rtog'i, ota-onasi va farzandlari) esa
“investitsiya vizasi” amal qilish muddatiga mos ravishda “mehmon vizasi’ni olish, O‘zbekiston
Respublikasi hududida ishga joylashish, O‘zbekiston Respublikasi fuqarolari uchun nazarda
tutilgan teng huquglar asosida tibbiy va ta’lim xizmatlaridan foydalanish, O‘“zbekiston
Respublikasining ta’lim muassasalarida o‘rta va oliy ta’lim olish;

investitsiya faoliyatini amalga oshirish magsadida har qanday chet davlat fugarolari
va O‘zbekiston Respublikasidan tashqarida doimiy yashovchi fuqgaroligi bo‘lmagan shaxslar
bilan mehnat shartnomalarini erkin tuzish;

O‘zbekiston Respublikasining butun hududida erkin harakatlanish;

M O‘zbekiston Respublikasi hududida qonuniy ravishda faoliyat ko‘rsatayotgan har
ganday sug‘urta tashkilotida, shuningdek, investitsiyalarni siyosiy va boshqa
tavakkalchiliklardan sug‘urtalash bo‘yicha xalqaro tashkilotlar, chet el agentliklari, boshqa
sug‘urta kompaniyalarida sug‘urta himoyasiga bo‘lgan huquqdan foydalanish kabi huquqglarga
ega.

Keyingi masala O‘zbekiston Respublikasida chet ellik investorlarni davlat tomonidan
qgo‘llab-quvvatlash hamda ularga imtiyoz va preferensiyalar berishning amaldagi holatini tahlil
qilishdir.

O‘zbekiston Respublikasining “Investitsiyalar va investitsiya faoliyati to‘g'risida”gi
Qonunining 30-moddasiga muvofiq investitsiyalarni va investitsiya faoliyatini davlat
tomonidan qo‘llab-quvvatlash quyidagi usullarda amalga oshiriladi:

® imtiyozlar va preferensiyalar qo‘llash;

® investitsiya loyihasini birgalikda moliyalashtirish uchun markazlashtirilgan
investitsiyalar ajratish;

® moliyaviy, maslahat berish va axborot jihatidan qo‘llab-quvvatlash.

Xususan, Qonunning 32-moddasida maslahat berish va axborot yordamini ko‘rsatish
vazifasi Davlat boshqaruvi organlari va mahalliy davlat hokimiyati organlari, shu jumladan
O‘zbekiston Respublikasining xorijdagi diplomatik vakolatxonalari va konsullik muassasalari,
xalqaro moliya institutlari huzuridagi O‘zbekiston Respublikasi vakolatxonalariga yuklatilgan.

Qonunda investitsiyalarni va investitsiya faoliyatini davlat tomonidan qo‘llab-
quvvatlash uchun qo‘llaniladigan imtiyoz hamda preferensiyalar quyidagilarni o‘z ichiga olishi
belgilangan:

davlat mulki bo‘lgan obyektlarni yoki ularga bo‘lgan mulkiy huquqlarni imtiyozli yoki
nolga teng xarid qiymati bo‘yicha investorga berish;

soliglar va to‘lovlar bo‘yicha imtiyozlar berish;

investitsiya loyihasini amalga oshirish uchun investor tomonidan olinadigan
kreditlar bo‘yicha foiz stavkalarini subsidiyalash.

Imtiyozlar va preferensiyalarni berishda esa quyidagilar inobatga olinishi nazarda
tutilgan:

investitsiyalar hajmiga;

M investitsiya loyihasi amalga oshiriladigan joyning shart-sharoitlariga;

M kutilayotgan ijtimoiy-igtisodiy samaraga va yangi ish o‘rinlarini yaratishga;

investitsiya loyihasini amalga oshirish sohalari va tarmoqglariga.

Masalan, O‘zbekiston Respublikasi Prezidentining 2012-yil 10-apreldagi Farmonida
To'g'ridan-to‘g'ri xususiy xorijiy investitsiyalar uchun beriladigan imtiyozlar joriy etiladigan
igtisodiyot tarmoqlari Ro‘yxati keltirilgan va unda 20 ta iqtisodiyot tarmogqlari ko‘rsatib o‘tilgan
[6]. O‘zbekiston Respublikasi Prezidentining 2005-yil 11-apreldagi Farmonida esa mazkur
ro‘yxatga 22 ta iqtisodiyot tarmoglari kiritilgan [7].

Chet ellik investorlarning mulkdor sifatidagi maqomini belgilab beruvchi normativ-
huquqiy hujjatlar orasida O‘zbekiston Respublikasining 1990-yil 31-oktyabrdagi O'RQ - 152-
XII-sonli “Mulkchilik to‘grisida”gi Qonuni ham alohida ahamiyatga ega. Aynan mazkur
Qonunning 4-moddasida ilk bor boshqa davlatlar, xalqaro tashkilotlar, boshga davlatlarning
yuridik shaxslari va fugarolari, fugaroligi bo‘lmagan shaxslar mulkiy huquq subyektlari sifatida
tilga olingan. Ushbu Qonunning 6-bo‘limida esa bu toifadagi mulklar chet el fuqarolari, chet el
yuridik shaxslari, ajnabiy davlatlar va xalgaro tashkilotlarning mulki tarzida alohida
tasniflangan [8]. O‘zbekiston Respublikasining 2012-yil 24-sentyabrdagi O‘RQ - 336-sonli
“Xususiy mulkni himoya qilish va mulkdorlar huquglarining kafolatlari to‘g'risida”gi
Qonunining 25-moddasida esa chet el fugarolari va fuqaroligi bo‘lmagan shaxslar, agar
O‘zbekiston Respublikasining qonunlarida yoki xalqaro shartnomalarida boshqacha qoida
nazarda tutilmagan bo‘lsa, O‘zbekiston Respublikasi hududida O‘zbekiston Respublikasining
fuqarolari bilan teng ravishda mulk huquqgidan foydalanishi belgilangan [9].

Demak, amaldagi qonunchilikka asosan chet ellik investorlar ham to‘lagqonli mulk
huqugqi subyekti hisoblanadi.

Yana bir qiziqarli jihat Ozbekiston Respublikasida ayrim investitsiya faoliyati shakllari
bilan faqat chet ellik investorlar shug‘ullanishi mumkin. Aynan mazkur holat ularning
investitsiya bozoridagi ustun mavqgeyini ta’'minlaydi. Masalan, konsessiyachilik faoliyati hamda
hamda mahsulot tagsimotiga oid bitimlar shular jumlasidandir.

Chet ellik investorlarning huquqiy maqomini belgilashda O‘zbekiston Respublikasining
2019-yil 10-maydagi O‘RQ - 537-sonli “Davlat-xususiy sheriklik to‘grisida”’gi Qonuni ham
o‘ziga xos ahamiyatga ega. Mazkur Qonunning 13-moddasiga muvofiq davlat sherigi va xususiy
sherik davlat-xususiy sheriklik to‘g‘risidagi bitimning taraflari sifatida belgilangan bo‘lib,
Qonunning 3-moddasiga binoan xususiy sherik O‘zbekiston Respublikasining yoki chet
davlatning qonun hujjatlariga muvofiq ro‘yxatdan o‘tkazilgan, davlat sherigi bilan davlat-
xususiy sheriklik to‘grisida bitim tuzgan tadbirkorlik faoliyati subyekti va shunday
subyektlarning birlashmasi hisoblanadi [10]. Bu holatda e’tiborli jihat shuki, mazkur faoliyatda
O‘zbekiston Respublikasi rezidentlari ham norezidentlari ham xususiy sherik maqomiga ega
bo‘lishi mumkin. Ammo muayyan tashkiliy shakl xususidagi talab, ya’ni tadbirkorlik faoliyati
subyekti va shunday subyektlarning birlashmasi bo‘lishlik bir tomonda chet ellik
investorlarning huquqlarini cheklash ham hisoblanadi. Chunki xorijiy investor muayyan
tadbirkorlik faoliyati subyekti bo‘lmasa ham unda davlat-xususiy sheriklik faoliyatini amalga
oshirish uchun yetarli moliyaviy resurs va qiziqish bo‘lishi mumkin. Lekin xususiy sherik chet
davlat gonun hujjatlari yoki O‘zbekiston Respublikasining 2012-yil 2-maydagi O RQ - 328-
sonli “Tadbirkorlik faoliyati erkinligining kafolatlari to‘g‘risida”gi Qonuni 4-moddasi 1-qismiga
muvofiq tadbirkorlik faoliyati subyektlari sifatida belgilangan tartibda davlat ro‘yxatidan

o‘tgan hamda tadbirkorlik faoliyatini amalga oshirayotgan yuridik va jismoniy shaxslar bo‘lishi
lozim[11].

Yana bir investitsiya faoliyati shakli qgimmatli qog'ozlarni bozori bilan bog‘liq va unda
ham chet ellik investorlar muayyan huquqiy maqomga ega. O‘zbekiston Respublikasining 2015-
yil 3-iyundagi O‘RQ - 387-sonli “Qimmatli qog'ozlar bozori to‘g'risida”gi Qonuni 3-moddasiga
muvofiq investorlar qimmatli qog‘ozlar bozori ishtirokchisi bo‘lishi mumkin va investor
deganda qimmatli qog‘ozlarni o'z nomidan va o‘z hisobidan oluvchi yuridik yoki jismoniy shaxs
tushuniladi [12].

Bundan tashqari, O‘zbekiston Respublikasining 2020-yil 18-fevraldagi O‘RQ - 604-sonli
“Maxsus iqtisodiy zonalar to‘g'risida”’gi Qonuni 3-moddasida investor foyda olish magsadida
investitsiya faoliyati obyektlariga o‘zining mablag‘larini va (yoki) garz mablag'larini yoxud jalb
qilingan boshqga investitsiya resurslarini investitsiya qilishni amalga oshiruvchi investitsiya
faoliyati subyekti ekanligi belgilangan [13]. Mazkur ta’rif Ozbekiston Respublikasining
“Investitsiyalar va investitsiya faoliyati to‘g‘risida”gi Qonunidagi investor tushunchasi bilan bir
xil va ushbu Qonunning 9-moddasiga asosan O‘zbekiston Respublikasining fugarolari, yakka
tartibdagi tadbirkorlari va yuridik shaxslari - rezidentlari, davlat boshqaruvi organlari va
mabhalliy davlat hokimiyati organlari, chet davlatlar, chet davlatlarning ma’'muriy yoki hududiy
organlari, xalqaro tashkilotlar hamda chet ellik yuridik shaxslar va fuqarolar, shuningdek
fugaroligi bo‘lmagan shaxslar investitsiya faoliyatining subyektlaridir.

Umuman olganda, amaldagi qonunchilik tizimida investorlarning huquqiy maqomi
yuqoridagi normalarda belgilangan huquqiy asosga ega. Ammo qonunchilik tizimining
murakkabligi, havolaki normalarning ko‘pligi va muayyan unifikatsiyalashgan qonun hujjati
hamda barcha subyektlar uchun shaffof, tushunarli va liberal tamoyillar borasidagi
kamchiliklar hali ham mavjud. Aynan mazkur holat ayrim qonun hujjatlari takomillashtirilgan
yangi talginda qabul gilinayotgan bo‘lsada, ularning hanuz amaliyotda ishlamayotganligiga
sabab bo‘lmoqda.

